ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
495. fundur byggðarráðs Húnaþings vestra haldinn mánudaginn 18. júní 2007 kl. 10:00 á skrifstofu sveitarstjóra.
Dagskrá:
1. Kosning formanns og varaformanns byggðarráðs.

2. Viðræður við fulltrúa smábátaeigenda.

3. Athugasemdir vegna tillögu að deiliskipulagi í Kirkjuhvammi.

4. Bréf Sambands íslenskra sveitarfélaga.

5. Bréf Skipulagsstofnunar.

6. Húsnæðismál þjónustumiðstöðvar.

7. Fundargerð Eignarréttarnefndar Húnaþings vestra.

8. Umsóknir um úthlutun leiguíbúðar að Garðavegi 18 e.hæð.

Afgreiðslur:
1. Lögð var fram tillaga um að Guðný Helga Björnsdóttir verði formaður byggðarráðs og Þ. Karl Eggertsson verði varaformaður byggðarráðs. Samþykkt með tveimur atkvæðum.
2. Til viðræðna við byggðarráð eru mættir fulltrúar smábátaeigenda þeir Hreinn Halldórsson og Ágúst Sigurðsson ásamt hafnarverði, Pétri Arnarssyni. Ræddu þeir m.a. vatns- og rafmagnsmál, dýpi í smábátahöfn og skort á viðleguplássi við bryggjur. Hafnarverði falið að koma vatni og rafmagni að smábátabryggju og að undirbúa framkvæmd við dýpkun á frárennslislögn sem liggur í smábátahöfninni. Hafnarverði jafnframt falið að afla upplýsinga um kostnað við að bæta legupláss fyrir smábáta fyrir fjárhagsáætlunargerð ársins 2008.
3. Fram lögð athugasemd Árborgar Ragnarsdóttir vegna framlagðar tillögu að deiliskipulagi í Kirkjuhvammi. Byggðarráð vísar athugasemd Árborgar til umsagnar skipulags- og umhverfisráðs.
4. Til kynningar lagt fram bréf Sambands ísl. sveitarfélaga þar sem kynnt er fyrirhuguð hópferð á Opna daga sveitarstjórnarvettvangs ESB haustið 2007. Byggðarráð samþykkir að gefa einum sveitarstjórnarmanni kost á þátttöku í dagskránni.

5. Fram lagt bréf Skipulagsstofnunar. Óskað er eftir afstöðu sveitarstjórnar Húnaþings vestra á því hvort áform Vegagerðarinnar um framkvæmdir á breyttri legu hringvegar í Hrútafirði og tengingar hringvegarins um Hrútafjörð við Djúpveg í Húnaþingi vestra séu háð mati á umhverfisáhrifum. Byggðarráð samþykkir að framkvæmdin sé ekki háð mati á umhverfisáhrifum. Sveitarstjóra falið að svara erindinu.

6. Sveitarstjóri greindi frá samkomulagi við Eggert Hjartarson um viðauka við leigusamning um leigu húsnæðis þjónustumiðstöðvar þar sem leigusamningurinn er framlengdur til loka árs 2007. Byggðarráð staðfestir samninginn með samþykkt sinni og vísar honum til endurskoðunar fjárhagsáætlunar.
7. Til kynningar fram lögð fundargerð eignarréttarnefndar Húnaþings vestra frá 24. apríl sl. Í fundargerðinni kemur m.a. fram að nefndin hafi unnið að söfnun heimilda um landamerki og eignarréttarheimildir og að leitað verði gagna á Þjóðskjalasafni á komandi hausti.

8. Fram lagðar 7 umsóknir sem borist hafa um úthlutun leiguíbúðar að Garðavegi 18 efri-hæð. Byggðarráð samþykkir að fresta úthlutun íbúðarinnar til næsta fundar byggðarráðs.

Samþykkt að taka á dagskrá:

9. Fram lagt erindi danshópsins “Fimir fætur” en þar er óskað eftir ferðastyrk frá sveitarfélaginu vegna þátttöku hópsins á Landsmóti UMFÍ í Kópavogi 5.-8. júlí nk. Byggðarráð samþykkir að veita danshópnum kr. 30.000- ferðastyrk. Erindinu vísað til endurskoðunar fjárhagsáætlunar ársins 2007.
10. Fram lagðar athugasemdir Arnars E. Gunnarssonar við framkvæmd útboðs á skólaakstri fyrir Húnaþing vestra. Arnar telur að ekki hafi verið ástæður fyrir því að sveitarstjórn staðfesti ekki samning við Húnavirki ehf. sem undirritaður hafði verið af skólastjóra með fyrirvara um samþykki hennar og að sú afgreiðsla sé byggð á misskilningi.
Fundargerð upplesin og samþykkt.

